
ആൎക്കാണ് ശ്രേഷ്ഠഗതി എന്നത് ൟശ്വരനുതന്നേ അറിയാം."
എന്നു പറഞ്ഞു്, ആത്മനിത്യതയേപ്പറ്റി ദീൎഘപ്രസംഗം ചെയ്താണദ്ദേഹം വിഷം കുടിച്ചതു്. സ്വമതോപദേശികളുടെ നടപടികളെ വെളിപ്പെടുത്തി, അദ്വൈതത്തെ പ്രവദിച്ചതിന്, സദ്വൃത്തനും തത്ത്വജ്ഞാനിയും ആയ (൬൪)ബ്രൂണോ അഗ്നിപ്രവേശംചെയ്യിക്കപ്പെട്ടു. ഇപ്പോൾ വ്യവസ്ഥിതമായിരിക്കുന്ന ഭൂപരിവർത്തനമതത്തെ പ്രവദിച്ച ഗാലീലയോ, ൪൦ാം- വയസ്സിൽ മതദ്വേഷിയെന്ന അപരാധത്തിന് ബന്ധനത്തിൽ കഷ്ടപ്പെട്ടു. മരണാനന്തരം അദ്ദേഹത്തിനായ് പ്രേതസ്തംഭസ്ഥാപനം പോലും (൬൫) പാപ്പാവിനാൽ നിരോധിയ്ക്കപ്പെട്ടു. അനന്തരം സ്ഥാപിയ്ക്കപ്പെട്ടു.




(൬൪) ഇറ്റാലിയൻ അദ്വൈത തത്ത്വജ്ഞാനി; ധീരബുദ്ധി; പുരുഷേശ്വരവാദദ്വേഷി; ക്രിസ്തുമത പൂർവ്വാചാര്യാക്ഷേപകൻ; ക്രിസ്തുദിവ്യകർമ്മാവിശ്വാസി; പൂർവ്വജൂതമതാക്ഷേപകൻ; വിമതത്ത്വം നിമിത്തം പാപ്പാവിന്റേ (പോപ്പ്)സഭയിൽ അഗ്നിപ്രവിഷ്ടനായി. വാഴ്ച ക്രി. ശ. ൧൬-ൻറേ മദ്ധ്യം.

(൬൫) ദൈവനിയോഗത്താൽ സൎവ ക്രിസ്തീയസമുദായങ്ങളിന്മേൽ ആത്മീയലൌകിക നായകത്വത്തിനവകാശം പറഞ്ഞു് റോമാ നഗരത്തിൽ പരമ്പരക്രമത്തിൽ തിരഞ്ഞെടുത്തുവന്ന ക്രിസ്തുമതാചാര്യൻ; പഴേ കൂററിൻറേ നായകൻ; പ്രസ്തുത പാപ്പാ, പാൾ പഞ്ചമൻ. വാഴ്ച ൧൬൦൫ മുതൽ ൧൬൨൧ വരേ.

